
2023-yil 14-noyabr, seshanba, 
135 (23.854)-son

Baxtsizlik
o‘jarlik 

va 
nafsdandir

KUN
H IKMATI

Kecha Samarqand shahridagi Kon-
gress markazida Birlashgan Millatlar 
Tashkilotining Cho‘llanishga qarshi 
kurash to‘g‘risidagi konvensiyasining 
(UNCCD) bajarilishini ko‘rib chiqish 
qo‘mitasining 21-sessiyasi (CRIC21) 
boshlandi.

Unda dunyoning 196 mamlakatidan 500 ga 
yaqin vakil ishtirok etmoqda. 

Sessiyaning dastlabki yalpi majlisida O‘zbekis­
ton Respublikasi Prezidenti Shavkat Mirziyo­
yevning tadbir qatnashchilariga murojaatini Oliy 
Majlis Senati Raisi T.Norboyeva o‘qib eshittirdi.

Murojaatda O‘zbekiston va butun Markaziy 
Osiyo mintaqasi iqlim o‘zgarishining salbiy ta’siri 
va ular keltirib chiqaradigan ijtimoiy, ekologik 
muammolarning og‘ir oqibatlarini to‘liq his 
qilayotgani qayd etilgan. 

“Bugun biz bir avlodning ko‘z o‘ngida yo‘q 
bo‘lib borayotgan Orol dengizi global haloka­
tining og‘ir oqibatlariga qarshi kurashyapmiz. 
Bu tahdidlarning barchasi va boshqa ko‘plab 
omillar nafaqat mintaqamizda, balki butun 
dunyoda aholi farovonligi va salomatligiga 
bevosita ta’sir ko‘rsatmoqda, bu esa barqaror 
rivojlanishning asosiy maqsadlariga erishish 
yo‘lida hamkorlikni yanada mustahkamlashni 
taqozo etmoqda. 

O‘zbekistonning joriy sessiya yakunlariga 
ko‘ra, qum va chang bo‘ronlari bo‘yicha Sa­
marqand deklaratsiyasini qabul qilish tashab­
busi xalqaro ekspertlar hamjamiyati tomonidan 

qo‘llab-quvvatlanishiga ishonaman”, deb qayd 
etadi Shavkat Mirziyoyev.

Shuningdek, forum ishtirokchilarga BMT 
Bosh kotibi Antonio Gutterish ham murojaat 
yo‘lladi. Murojaatni BMT Bosh kotibi o‘rinbo­
sari – Cho‘llanishga qarshi kurash to‘g‘risidagi 
konvensiya (UNCCD) ijrochi kotibi Ibrohim Tiav 
o‘qib berdi. 

Yalpi majlisda mazkur sessiya va uning 
ahamiyati yuzasidan Cho‘llanishga qar­
shi kurash to‘g‘risidagi konvensiya ijrochi 
kotibi, 21-sessiya (CRIC21)  raisi Ibrohim 
Tiav, O‘zbekiston Respublikasi Ekologiya, 
atrof-muhitni muhofaza qilish va iqlim o‘zgari­
shi vaziri Aziz Abduhakimov hamda turli man­
taqalar vakillari nutq so‘zladi. 

O‘zbekiston Respublikasi Osiyo mintaqasi va 
MDH davlatlari orasida birinchi bo‘lib 1995-yilda 
BMTning Cho‘llanishga qarshi kurash to‘g‘risi­
dagi konvensiyasini ratifikatsiya qilgan.

Yalpi majlisdan so‘ng forum qatnashchilari 
Samarqand tumani Ohalik mahallasida “CRIC-
21 GREEN PARK” – “CRIC-21 yashil bog‘i” 
barpo etish jarayonida qatnashdilar. 2,5 gek­
tar maydonni egallagan bog‘da 1200 tupdan 
ortiq sadaqayrag‘och, yapon saforasi, katalpa, 
shumtol singari o‘n turga yaqin daraxt ko‘chat­
lari ekildi.

Kunning ikkinchi yarmida sessiyaning bir 
necha yo‘nalishlar bo‘yicha yig‘ilishlarida 
Cho‘llanishga qarshi kurash to‘g‘risidagi kon­
vensiyaning bajarilishi ko‘rib chiqildi.

Xalqaro forum davom etmoqda.

Tibbiyot xodimlari kuni viloyatimizda 
ham keng nishonlandi. 

Barcha tuman va shaharlarda sana mu­
nosabati bilan tantanali tadbirlar tashkil etilib, 
soha xodimlariga hurmat-ehtirom ko‘rsa­
tildi. Samarqand shahridagi asosiy bayram 
tadbirida viloyat hokimi Erkinjon Turdimov 
davlatimiz rahbarining tibbiyot xodimlariga 
yo‘llagan tabrigini o‘qib eshittirdi.

Mamlakatimizda aholi salomatligini 
mustahkamlash, xalqimizga yuqori sifatli 
tibbiy xizmat ko‘rsatib kelayotgan tibbiyot 
sohasi xodimlaridan bir guruhi kasb bayrami 
arafasida Prezident farmoniga ko‘ra davlat 
mukofotlari bilan taqdirlandi. Jumladan, Sa­
marqanddan uch nafar yurtdoshimiz orden 
va medallar bilan taqdirlandi. 

Tadbirda ushbu mukofotlar o‘z egalari­
ga topshirildi.

- Bu yilgi bayram men uchun juda qadrli 
va unutilmas bo‘ldi,  - deydi Paxtachi tuma­
ni tibbiyot birlashmasi akusher-ginekologi, 
"Mehnat shuhrati" ordeni sohibi Sanobar 
Mahmudova. - Xalqimiz salomatligi yo‘lidagi 
ozgina mehnatim yuksak qadrlanganidan 
xursandman. Bu ham keyingi paytda tibbi­
yotga, soha xodimlariga qaratilgan yuksak 
e’tibor va g‘amxo‘rlik samarasi, albatta. 

Tadbirda bir guruh soha xodimlari 
"Sog‘liqni saqlash a’lochisi" ko‘krak ni­
shoni, Sog‘liqni saqlash vazirligi va viloyat 
hokimligining tashakkurnomalari bilan 
taqdirlandi. 

B.MUSTANOV.

Rasmiy tashrif bilan 
mamlakatimizga kel-
gan Italiya Respublikasi 
Prezidenti Serjo Mattarel-
la boshchiligida dele
gatsiya 11-noyabr kuni 
O‘zbekiston Respublikasi 
Oliy Majlisi Senati Raisi 
T.Norboyeva hamrohligi-
da Samarqand shahridagi 
tarixiy obidalarni tomosha 
qildi.

Yuqori martabali mehmonlar 
dastlab Registon maydonida bo‘ldi. 
Mirzo Ulug‘bek madrasasida yur­
timiz ta’lim tarixiga oid ko‘rgazma 
bilan yaqindan tanishdi. 

Sherdor madrasasida esa 
Samarqand tumanida joylashgan 
ilk o‘rta asrlarga oid Kofirqal’a 
arxeologik obyektida italiyalik 
arxeologlar bilan hamkorlikda olib 
borilayotgan tadqiqot ishlari davo­
mida topilgan ashyolar namoyish 
etildi.

Yigirma yildan buyon faoliyat 
olib borayotgan mazkur qo‘shma 
ekspeditsiyaning rejalari haqida 
ma’lumot berildi.  Ilk o‘rta asrlarga 
oid Kofirqal’a arxeologik yodgor­
ligi Samarqand hukmdorlarining 
shahar tashqarisidagi qarorgohi 
bo‘lgan. 

Italiya Prezidenti ekspeditsiya 

ishiga yuqori baho berib,  muvaf­
faqiyat tiladi. 

Delegatsiya tanishgan keyingi 
obyekt Shohi Zinda yodgorlik maj­
muasi bo‘ldi. Mehmonlarga maj­
mua tarixi va bugungi kunda uni 
asrab-avaylash borasida amalga 
oshirilayotgan ishlar haqida batafsil 
ma’lumot berildi.

Samarqanddagi “Bo-
qiy shahar” majmuasi-
da Xitoyning Xanchjou 
shahrida o‘tkazilgan 
XIX yozgi Osiyo ham-
da IV paraosiyo o‘yin-
lari g‘olib va sovrin-
dorlarini taqdirlash 
marosimi bo‘lib o‘tdi.

Tadbirda viloyat hokimi 
Erkinjon Turdimov ishtirok 
etib, sportchilarni tabrikladi va 
keyingi musobaqalarda ham 
ularga muvaffaqiyat tiladi.

Osiyo va paraosiyo o‘yin­
larida faxrli o‘rinlarni qo‘lga 
kiritgan  sportchilarga pul mukofotlari, tashakkurnoma va esdalik sovg‘alari 
topshirildi.

Osiyo o‘yinlarida Samarqanddan 18 sport turi bo‘yicha 48 nafar sportchi 
ishtirok etib, 5 ta oltin, 5 ta kumush, 3 ta bronza medalni,  paraosiyo o‘yinlari­
da 12 nafar samarqandlik parasportchi 5 ta sport turi bo‘yicha 2 ta oltin, 6 ta 
bronza medalni qo‘lga kiritgandi.  

Musobaqalarda g‘olib va sovrindor bo‘lgan samarqandlik sportchilarni 
taqdirlash uchun 3 milliard 36 million so‘m mablag‘ ajratildi.

Oltin medalni qo‘lga kiritgan sportchilarga 99, murabbiyiga 66 million so‘m, 
kumush medal uchun sportchiga 66, murabbiyiga 33 million so‘m, bronza 
medal uchun sportchiga 33, murabbiyiga 16 million 500 ming so‘m pul muko­
foti topshirildi.

Shuningdek, tadbirda yil boshidan buyon xalqaro musobaqalarda faol 
ishtirok etib kelayotgan sportchilar ham taqdirlandi.

F.RO‘ZIBOYEV.

Loyiha qiymati 5 million AQSH 
dollarini tashkil etadi. Zamonaviy 
o‘quv binolari va laboratoriyalar 
eng zamonaviy texnologiyalar 
bilan jihozlangan.

Viloyat hokimi Erkinjon 
Turdimov bo‘lajak talabalar 
uchun yaratilgan sharoitlar 
bilan tanishdi. 

Besh qavatli binoda talabalar 
hamda professor-o‘qituvchilar­
ning barcha ehtiyojlari inobatga 
olingan. Ularning ixtiyorida o‘quv 
va badiiy adabiyotlar, jumladan, 

elektron kutubxona, lingafon 
laboratoriyalari, interfaol doskalar 
bilan jihozlangan aqlli sinf xo­
nalari, oshxona, faollar zallari va 
boshqalar mavjud.

Yangi universitetda darslar 
o‘zbek, rus va ingliz tillarida olib 
boriladi.

Ta’lim muassasasi ochilishi 
bilan 300 nafarga yaqin kishi 
doimiy ish bilan ta’minlanadi. 
Birinchi bosqichda 1000 nafar 
talabani o‘qishga qabul qilish 
rejalashtirilgan.

GLOBAL IQLIM O‘ZGARISHLARI 
VA CHO‘LLANISHGA QARSHI 
KURASHISH – UMUMJAHON 
MASALASI

ITALIYA PREZIDENTI SAMARQANDDA

MUKOFOTLAR 
MUBORAK!
O‘zbekiston 
Respublikasi 
Prezidenti
ning 2023-yil 
10-noyabr
dagi «Tibbiyot 
xodimlari kuni 
munosaba-
ti bilan soha 
xodimlaridan 
bir guruhini 
mukofotlash 
to‘g‘risida»-
gi farmoniga 
ko‘ra, bir guruh 
tibbiyot tizimi 
xodimlari faxriy 
unvon, orden va 
medallar bilan 
taqdirlandi.

Ular orasida Sa­
marqanddan quyi­
dagilar bor:

«MEHNAT 
SHUHRATI» 
ordeni bilan

Mahmudova 
Sanobar Yusupov-
na - Paxtachi tumani 
tibbiyot birlashmasi­
ning tug‘ruq bo‘limi 
akusher-ginekologi

II darajali 
«SOG‘LOM AVLOD 

UCHUN» 
ordeni bilan

Xo‘jayev Nurid-
din Xurramovich 
- Jomboy tumani 
tibbiyot birlashmasi­
ning bolalar bo‘limi 
mudiri

«SHUHRAT» 
medali bilan

Ravshanov 
Sobir Kenjayevich 
- Respublika tez tib­
biy yordam marka­
zining Samarqand 
viloyati filiali Narpay 
tumani bo‘limi hay­
dovchisi

Shifokorlar sharaflandi

Samarqandda 
ijtimoiy soha 

obyektlari 
hamda turarjoy 

binolarini 
isitish 

mavsumi
10-noyabrdan 

boshlandi

Viloyat hokimining 

bu haqdagi farmoyi­

shida shahar va tu­

manlar hokimliklari, 

viloyat ijtimoiy soha 

tashkilotlari va kom­

munal soha korxo­

nalarida shu sanadan 

kecha-yu kunduz ish­

lovchi shtablarni tash­

kil qilish belgilangan.

Hujjatda mas'ullar­

ga aniq topshiriqlar 

berilgan.

Osiyo va paraosiyo o‘yinlari 
g‘oliblari taqdirlandi

Yana bir xususiy 
universitet ochildi

Samarqand shahrida yangi xususiy universitet ochil-
di.  Ta’lim maskani davlatimiz rahbarining 2021-yilda 
“Zarmed Pratiksha” ko‘p tarmoqli tibbiyot markaziga 
tashrifi chog‘ida Samarqand shahrida xususiy tibbiyot 
universiteti va klinikadan iborat tibbiyot klasterini tash-
kil etish to‘g‘risidagi topshirig‘i doirasida barpo etildi.

14-noyabr - Xalqaro diabetga qarshi kurash kuni 

Mazkur xizmatdan foydalan-
moqchi bo‘lganlar davlat xiz
matlari markazi yoki yagona 
interaktiv davlat xizmatlari 
portali - my.gov.uz orqali ariza 
beradi. Arizalar 3-25 ish kuni 
ichida ko‘rib chiqiladi. Davlat 
xizmatlarini ko‘rsatish uchun 
to‘lanadigan yig‘im miqdori 
bazaviy hisoblash miqdorining 
0 barobaridan 80,5 barobariga-
cha etib belgilangan. Xizmatga 
onlayn ariza berilganda yig‘im 
summasining 90 foizi undiriladi.

Arizani ko‘rib chiqish natijasi bo‘yicha 
kadastr pasporti (qog‘oz yoki plastik 
shaklda) taqdim etiladi. 

Kadastr pasportini shakllantirish qay
si holatlarda bepul rasmiylashtiriladi?

- Kadastr pasportini rasmiylashtirish 
hukumatning 2020-yil 2-sentabrda­
gi 535-sonli qaroriga ko‘ra, ko‘chmas 
mulk obyekti bo‘yicha birlamchi kadastr 
yig‘majildi (pasporti) mavjud bo‘lib, bego­
nalashtirilganda yoki obyektda o‘zgarish­
lar (rekonstruksiya, qo‘shimcha va alohida 
qurilish) mavjud bo‘lmaganda, ko‘chmas 
mulk obyektining bir qismi begonalashtiril­
ganda obyektning qolgan qismiga yoki 
rekonstruksiyasiz toifasi o‘zgarganda, 
kadastr yig‘majildi (pasporti) yo‘qolganda 
(yaroqsiz holga kelganda va ko‘chmas 
mulk obyekti ko‘rsatkichlari o‘zgartirilmas­
dan) bepul amalga oshirilishi mumkin. 

Mazkur davlat xizmatidan davlat xiz­
matlari markaziga borgan holda yoki 
onlayn tarzda foydalanish mumkin.

Yengil avtomobilda yo‘lovchi tashish 
litsenziya varaqasini olish uchun soliq 
inspeksiyasiga boriladimi? 

- Haydovchi avvalo, yagona interaktiv 
davlat xizmatlari portali (my.gov.uz) orqali 
masofadan yoki davlat soliq inspeksiyasi 
hududiy bo‘limiga borgan holda o‘zini o‘zi 
band bo‘lgan shaxs sifatida ro‘yxatdan 
o‘tishi lozim. Ro‘yxatdan o‘tish va gu­
vohnoma olish bepul.

So‘ngra haydovchi yagona interak­
tiv davlat xizmatlari portali (my.gov.uz) 
orqali yoki davlat xizmatlari markazlariga 
tashrif buyurgan holda yengil avtomobil­
da yo‘lovchi tashish litsenziya varaqasini 
olish uchun 1 yilga 300 ming so‘m dav­
lat boji to‘lab, litsenziya varaqasi oladi. 
Yagona interaktiv davlat xizmatlari portali        
(my.gov.uz) orqali murojaat qilinganda, 10 
foiz chegirma qo‘llaniladi. 

O‘zini o‘zi band qilgan shaxs sifati­
da ro‘yxatdan o‘tgan haydovchi rasmiy 
ish stajiga ega bo‘lishni istasa, ixtiyoriy 
ravishda 1 yil uchun 300 ming so‘m ijti­
moiy soliq to‘lashi mumkin. Ijtimoiy soliq 
to‘lash o‘zini o‘zi band qilganlar uchun 
ixtiyoriy sanaladi.

Tug‘ilganlik haqidagi guvohnoma 
o‘rniga tibbiyot muassasasi tomonidan 
QR-kod tasviri tushirilgan ma’lumot-
noma berildi. Bu tug‘ilganlik haqidagi 
guvohnoma bilan tenglashtiriladimi?

- Vazirlar Mahkamasining 2022-yil 
29-sentabrdagi 540-sonli qaroriga bino­
an, joriy yil 1-iyundan boshlab tug‘ilganlik 
holati fuqarolik holati dalolatnomalari­
ni yozish bo‘limlarida qayd qilinganligi 
haqida tibbiyot muassasalari tomonidan 
QR-kod (matrik shtrixli kod) tasviri tushiril­
gan ma’lumotnoma berilmoqda va ushbu 
ma’lumotnoma tug‘ilganlik haqidagi gerbli 
guvohnomaga tenglashtirilgan. 

Fuqarolarga tug‘ilganlik haqidagi gerbli 
guvohnoma ularning istalgan vaqtdagi 
murojaatlariga asosan fuqarolik holati 
dalolatnomalarini yozish bo‘limlari tomoni­
dan belgilangan miqdorda gerb yig‘imi 
undirilgan holda rasmiylashtirib beriladi.

Shirin ZAKIRYAYEVA,
Samarqand shahar adliya bo‘limi 

Davlat xizmatlari markazi bosh 
mutaxassisi.

KADASTR 
pasporti olish 
tartibi qanday?

Tabiiyki, o‘nta insondan 
to‘qqiztasi qandli diabetning 
nima ekanligini bilmaydi. Ba’zi­
da bilmasligimiz oqibatida insult, 
miokard infarkti, buyrak yetish­
movchiligi, ko‘rish qobiliyatini 
yo‘qotish, gangrena va yurak-
ishemik kasalliklari kabi turli 
xastaliklarga uchraymiz. Ishoning, 
bularning barchasi bitta zanjirning 
halqalaridir. Ko‘pincha sana­
toriyga borishdan oldin vrach 
ko‘rigidan o‘tilganda diagnoz 
qo‘yiladi. Shunda ham davolovchi 
shifokoringiz sizni e’tibor bilan 
ko‘rikidan o‘tkazsa va shikoyatla­
ringizga quloq solgan hollardagina 
diabet aniqlanadi. 

Afsuski, biz tibbiy ko‘rikka 
oxirgi fursatda, ya’ni kasallikning 
alomatlari turmush tarzimizda jid­
diy muammolar tug‘dirishni bosh­
laganidagina boramiz. Ma’lumki, 
barcha kasalliklar boshlang‘ich 
davrida osonroq davolanadi. 
Shuning uchun sog‘lig‘ingizga 
etibor berishingiz hayotiy ahami­
yatga ega, qandli diabetni keltirib 
chiqaruvchi sabablarni va dastlab­
ki alomatlarni bilishingiz zarur.

Qandli diabet insulin gor­
monining to‘liq yoki qisman 
yetishmovchiligidan kelib chiqadi. 
Natijada qonda giperglikemiya 
– qondagi glyukoza miqdorining 
davomli ortib borishi kuzatiladi. 
Kasallik surunkali davom etishi 
va organizmdagi moddalar - ug­
levod, yog‘, oqsil, mineral va suv-
tuz almashinuvining buzilishi bilan 
tavsiflanadi.

Diabetning asosiy belgilari 
ko‘p peshob qilish va qondirib 
bo‘lmaydigan tashnalik hisobla­
nadi. Qadimda kasallik tanada 
suyuqlik ushlab qolish xususiya­
tining yo‘qolishi bilan kechadigan 
holat sifatida ko‘rilgan.

Diabetning 1-turi qandli diabet 
autoimmun kasallik bo‘lib, uning 

kelib chiqishida pankreatotrop 
(oshqozon osti bezida yashashga 
moyil) virusli infeksiyalar (gepatit, 
parotit, qizilcha, qizamiqlar)ning 
ham muhim o‘rni bor. 2-tur qandli 
diabetning kelib chiqishida asosan 
kamharakatlilik, yengil hazm bo‘luv­
chi uglevodlarga boy mahsulotlar­
ni, hayvon yog‘i mahsulotlarini 
surunkali tarzda, ko‘p va ortiqcha 
miqdorda iste’mol qilib yurish va 
buning ortidan organizmda (asosan 
qorinda) yig‘iladigan ortiqcha 
miqdordagi yog‘ to‘qimasining 
shakllanishi sabab bo‘ladi.

Qo‘qqisdan yuzaga kelgan 
stress holatlari, qo‘rqish yoki 
xursand bo‘lib ketish, qandli 
diabetga moyil uglevodlar al­
mashinuvi buzilgan odamlarda 
mazkur kasallik  belgilarini paydo 
bo‘lishiga olib keladi. Bundan 
tashqari, surunkali davom etuvchi 
stress holatlari, uzoq davom etuv­
chi uyqusizlik, ba’zi kasalliklar, 
jumladan, gipertoniya kasalligi, 
pankreatit, semizlik, tireotoksikoz, 
Itsenko-Kushing sindromi, ak­
romegaliya va boshqa kasalliklar 
hamda ayrim dori preparatlari 
kasallik paydo bo‘lishida muhim 
rol o‘ynaydi. Avvalo, bemorlar har 
yarim yilda statsionar sharoitda 
davolanib turishi kerak.

Joriy yilning o‘tgan davrida 
filialimiz shifokorlari tomonidan 
viloyatimizda istiqomat qiluvchi 
587 mingdan ortiq 40  yoshdan 
oshgan xavf guruhidagi aholi 
o‘rtasida skrining tekshiruvlari 
o‘tkazildi. Tajribali mutaxassis­
larimiz ularning 5142 nafarida 
endokrin kasalliklarni aniqlab, 
kerakli tibbiy tavsiya va masla­
hatlar berishdi. Bu esa ularda 
kasallik asoratlarining oldini olib, 
o‘z mehnat faoliyatlarini saqlab 
qolishida muhim ahamiyatga ega. 

Butunjahon sog‘liqni saqlash 
tashkiloti tomonidan butun dun­
yoda har yili noyabrda Diabetga 
qarshi kurash oyligi o‘tkaziladi. 
Barcha tibbiyot muassasalarida 
aholi o‘rtasida diabet kasalligi­
ni aniqlash maqsadida tibbiy 
ko‘riklar tashkil etiladi. Siz ham 
sog‘ligingizga etiborsiz bo‘lmang 
va albatta, qoningizdagi qand 
miqdorini tekshirtiring va kasal­
likning oldini oling!

Gulzoda NEGMATOVA,
Respublika ixtisoslashtirilgan 
endokrinologiya ilmiy-amaliy 
tibbiyot markazi viloyat filiali 

bosh shifokori.

Viloyatimizda iste’mol qilingan elektr energi-
yasi uchun to‘lov intizomini mustahkamlash, 
mavjud debitor qarzdorlikni kamaytirish, 
elektr energiyasidan noqonuniy foydalanish 
holatlarini aniqlash va oldini olish, ASKUE 
tizimining to‘liq ishlashini ta’minlash va 
hududiy prokuraturalardagi shtablar faoliyati 
samaradorligining oshirilishi bo‘yicha aniq 
chora-tadbirlar belgilangan.

Biroq tahlillar sohada amalga oshirilayotgan ishlar 
bilan bir qatorda kamchiliklar mavjudligini ko‘rsatdi.

Joriy yilda Samarqand shahrida elektr energiyasidan 
debitor qarzdorlik 93,1 milliard (aholi 79,9 milliard so‘m 
va ulgurji iste’molchilar 13,1 milliard) so‘mni tashkil 
etgan. Tahlillar shuni ko‘rsatdiki, debitor qarzdorlikning 
oshib ketishiga “Elektrhisob” dasturiga haqiqatda mav­
jud bo‘lmagan iste’molchilarning kiritilganligi va ularga 
qarzdorlik hisoblab kelinayotganligi, hisoblagichlarga 
tashqi aralashuv yo‘li bilan yoki tarmoqqa o‘zboshimcha­
lik bilan ulanib, elektr energiyasidan noqonuniy foyda­
lanilayotganligi, eski rusumdagi 8500 ta hisoblagichning 
mavjudligi va ularning ASKUE dasturiga ulanmaganli­
gi, raqamlashgan zamonaviy hisoblagichlarning to‘liq 
aloqaga chiqmasligi va hisob raqamida pul mablag‘lari 
mavjud bo‘lmasa-da, iste’molchilarga elektr energiyasi 
uzatilayotgani sabab bo‘lmoqda. 

Samarqand shahrida joriy yilning sentabr oyida 
aloqaga chiqmagan va qarzdorligi mavjud bo‘lgan 
elektr energiyasi iste’molchilari tegishli organlar, 
ta’minotchi korxonalar va mahalla xodimlaridan iborat 
ishchi guruhlar tomonidan to‘liq xatlovdan o‘tkazildi. 
Kunlik so‘rov va nazorat o‘rnatilib, to‘plangan ma’lu­
motlar umumlashtirildi. Buning natijasida Samarqand 
shahar elektr tarmoqlari korxonasining o‘z xizmat 
vazifalarini lozim darajada bajarmagan 26 nafar 
xodimi ma’muriy va 10 nafari intizomiy javobgarlikka 
tortilib, shundan 6 nafari bilan tuzilgan mehnat shart­
nomalari bekor qilindi. 13556 ta iste’molchi ko‘rikdan 
o‘tkazildi va qarzdorligi bo‘lgan 1398 ta iste’mol­
chi tarmoqdan uzildi. Aloqaga chiqmagan 9113 ta 
iste’molchi aloqaga chiqarildi. 7,8 milliard so‘m 
qarzdorligi mavjud bo‘lgan 314 nafar iste’molchi­
ning bank hisob raqamlariga inkassa topshiriqnomasi 

qo‘yildi. 142 ta qoidabuzarlik holati aniqlanib, dalo­
latnomalar rasmiylashtirildi. Hisoblagichlarga 104 ta 
tashqi aralashuv bartaraf etilib, ular bo‘yicha dalolat­
nomalar rasmiylashtirildi va tashqi aralashuv holatlari 
bo‘yicha aybdor shaxslar ma’muriy javobgarlikka tor­
tildi. 976 nafar aholi iste’molchilariga yangi abonent 
hisob raqamlari ochilib, ASKUE tizimiga kiritildi. Eski 
rusumdagi hisoblagichlarni raqamlisiga almashtirish 
ishlari boshlanib, hozirga qadar 240 tasi o‘rnatildi va 
bu boradagi ishlar davom etmoqda. 

Nazorat tadbirlarida ko‘rilgan chora tadbirlar 
natijasida 25,5 milliard so‘m debitor qarzdorlik ka­
mayishiga erishildi. Egasi aniqlanmagan 25,7 milliard 
so‘mlik noreal qarzdorliklar bo‘yicha 2 ta jinoyat ishi 
qo‘zg‘atildi. Shuningdek, 975,7 million so‘mlik elektr 
energiyasidan tijorat maqsadida noqonuniy foydalan­
gan 4 nafar iste’molchi aniqlanib, ularga nisbatan 
jinoyat ishlari ochildi. Iste’molchilardan 53,4 milliard 
so‘m (8 milliard so‘m aholidan va 45,4 milliard so‘m 
ulgurji iste’molchilardan) pul mablag‘lari undirilib, yet­
kazib berilgan elektr energiyasi bo‘yicha tushum rejasi 
132,9 foizga bajarildi.

Hozirda viloyatimizning barcha tuman va shaharlari­
da bu boradagi nazorat tadbirlari davom etmoqda.

Amriddin BAHRIDDINOV, 
viloyat prokuraturasi bo‘lim boshlig‘i.

Fayoz TURSUNOV,
viloyat prokuraturasi bo‘lim katta prokurori.

Kun mavzusiVaziyat jinoyat ishi ochishgacha bordi

Qandli diabetning 
oldini olsa bo‘ladi 

Inson uchun umuman bilinmay kechadigan kasalliklar-
dan biri qandli diabetdir. Diabet yurtimiz aholisi orasida 
ham keng tarqalgan bo‘lib turidan qat’i nazar, belgilari 
bir xil bo‘ladi. Uning asosiy sababi sog‘lom turmush tar-
ziga rioya qilmaslik hisoblanadi.
Xo‘sh, siz u haqida nimalarni bilasiz? Bu tilsiz qotilning 
birinchi belgilari haqida aytib bera olasizmi? 

“Samarkand Stoun Trade 
Corporation” MCHJ tomonidan 
Ishtixon tumanida marmar tosh 
ishlab chiqarish loyihasi amalga 
oshirildi.

Mazkur loyihani amalga 
oshirish doirasida 4,5 million 
dollar to‘g‘ridan-to‘g‘ri xorijiy 
investitsiya o‘zlashtirilib, 50 ta 
yangi ish o‘rni tashkil etildi ham-
da 10 ming kub metr marmar 
tosh ishlab chiqarish imkoniyati 
yaratildi. Bu yerda yiliga 12 mil-
liard so‘mlik marmar mahsulotlari 
ishlab chiqarilishi rejalashtirilgan.

Korxona bugungi kunda Ros-
siya, Qozog‘iston davlatlariga 
marmar mahsulotlarini eksport 
qilib kelmoqda. 

Qiyomjon ZIYOTOV.

Biotexnologiya mamlakatimiz uchun 
nisbatan yangi soha. Taraqqiyot natijasida 
vujudga kelgan qishloq xo‘jaligi, sanoat va 
tibbiyotning turli sohalarida tirik organizm 
va biologik jarayonlardan foydalanadigan 
sanoat usullari majmui bo‘lgan bu soha 
- biologiya va texnika imkoniyatlarini bir 
paytda o‘zida mujassamlashtiradi.  

Biotexnologik jarayonlarni zamonaviy 
laboratoriyalarsiz tasavvur etish mushkul. 
Negaki, biotexnologiya sohasi bevosita 
ishlab chiqarish bilan bog‘liq. Biotex­
nologiya usullari yordamida o‘simliklar va 
hayvonlarning gen muhandisligi yordami­
da yangi nav va zotlarini yaratish, hujayra 
muhandisligi yordamida noyob va yo‘qolish 
arafasida turgan o‘simliklarni ko‘paytirish, 
chorva ozuqalarini boyitish, yuqori mah­
suldorlikka ega produtsentlarni ko‘payti­
rish, mikroorganizmlardan fiziologik faol 
moddalar olish, DNK tahlillarini o‘tkazish 
kabi muhim samarador  biotexnologik  
usullarni chuqur o‘rganish  va  amaliyotga  
joriy  etish mumkin.

Ta’kidlash o‘rinliki, zamonaviy jihoz­
langan laboratoriyalarning mavjudligi 
muayyan nazariy bilimlarni biotexnologiya 
ta’lim yo‘nalishi talabalariga yetkazish, bu 
bilimlarni amaliyotda qo‘llay olish yuzasi­
dan ko‘nikma va malakalar hosil qilishda 
juda muhim rol o‘ynaydi. 

Hozirgi kunda  respublikamizdagi 
barcha oliy ta’lim  muassasalarida  ta’lim  
jarayonini takomillashtirish uchun o‘quv 
jarayoni samaradorligini oshirishga katta 
e’tibor qaratilmoqda. Biotexnologiya fanini  
chuqur  o‘rganishda  laboratoriya  ishlari­

ni  olib  borish  muhim  ahamiyatga ega.  
Yangi  bilim  va  amaliy  ko‘nikmalarni  
shakllantirish,  amaliy  o‘qitish  usullaridan 
foydalanish laboratoriya ishining asosiy 
mohiyati hisoblanadi. O‘quv jarayoniga 
qo‘yiladigan zamonaviy talablar  o‘qituvchi­
lar va talabalar  faoliyatini  tashkil  etish  
orqali  bilim, ko‘nikmalarni  shakllantirishga  
yo‘naltiradi.

Universitetimizning biotexnologiya 
kafedrasi qoshida zamon talablariga mos 
bo‘lgan biotexnologiya o‘quv laboratori­
yasi tashkil qilingan. Dars mashg‘ulotlari 
davomida talabalar sun’iy ozuqa muhitlari 
tayyorlash texnologiyasi, sanoatda keng 
miqyosda ishlatiladigan produtsentlarni 
ko‘paytirish usullarini, o‘simlik hujayralari­
dan DNK ajratish, agarozali gelda DNK 
elektroforezini amalga oshirish, o‘simliklar­
ni “in vitro” usulida o‘stirish kabi labora­
toriya jarayonlarini amalga oshiradilar.

Biotexnologiya o‘quv laboratoriyasida 
talabalar o‘quv jarayonida olgan nazariy 
bilimlariga tayangan holda mashg‘ulotlarni 
olib borishyapti. 

Darvoqe, bugungi kunda biotexnologi­
ya fani o‘qituvchisi oldida turgan dolzarb 
muammolardan biri ta’limning zamonaviy 
texnologiyalarini loyihalash va uni o‘qitish 
amaliyotida qo‘llashdir. Universitetda ana 
shu jarayon uzluksiz amalga oshirilmoqda.

Aktam NURNIYOZOV,
Samarqand davlat veterinariya 

meditsinasi, chorvachilik va 
biotexnologiyalar universitetining 

biotexnologiya fakulteti dekani, 
dotsent.

ZAMONAVIY LABORATORIYALAR
ta’lim sifatini oshirishga xizmat qiladi

DA’VOLAR BO‘LSA...
Samarqand shahrida xususiy amaliyot 

bilan shug‘ullanuvchi notarius Xodjayev 
Farrux Farxodovich notarial idorasida mar­
hum Shakirov Abduraxmon Raimovichga 
(2022-yil 21-martda vafot etgan) tegishli 
mol-mulk uchun meros ishi ochilmoqda. 
Shu munosabat bilan merosxo‘rlarning Xod­
jayev Farrux Farxodovich notarial idorasiga 
murojaat etishlarini so‘raymiz.

Manzil: Samarqand shahri Chuqur 
yo‘l ko‘chasi, 9-“B” uy.

* * *
Samarqand shahrida xususiy amaliyot 

bilan shug‘ullanuvchi notarius Aliyeva Lola 
Zoirovna notarial idorasida marhum Nabi­
yeva Xafizaga (2019-yil 27-noyabrda vafot 
etgan) tegishli mol-mulk uchun meros ishi 
ochilmoqda. Shu munosabat bilan me­
rosxo‘rlarning Aliyeva Lola Zoirovna notarial 
idorasiga murojaat etishlarini so‘raymiz.

Manzil: Samarqand shahri Mirzo 
Ulug‘bek ko‘chasi, 80-uy.

* * *
Samarqand shahrida xususiy amaliyot 

bilan shug‘ullanuvchi notarius Aliyeva Lola 
Zoirovna notarial idorasida marhum Nabiyev 
Abduazizga (2004-yil 27-sentabrda vafot 
etgan) tegishli mol-mulk uchun meros ishi 
ochilmoqda. Shu munosabat bilan me­
rosxo‘rlarning Aliyeva Lola Zoirovna notarial 

idorasiga murojaat etishlarini so‘raymiz.
Manzil: Samarqand shahri Mirzo 

Ulug‘bek ko‘chasi, 80-uy.
* * *

Samarqand shahrida xususiy amali­
yot bilan shug‘ullanuvchi notarius Aminov 
Mashhurjon Yusufovich notarial idorasida 
marhum Yakubjanov Maxmudjonga (2021-
yil 29-dekabrda vafot etgan) tegishli mol-
mulk uchun meros ishi ochilmoqda. Shu 
munosabat bilan merosxo‘rlarning Aminov 
Mashhurjon Yusufovich notarial idorasiga 
murojaat etishlarini so‘raymiz.

Manzil: Samarqand shahri Sug‘diyona 
maskani, 14/12-uy.

* * *
Samarqand shahrida xususiy amaliyot 

bilan shug‘ullanuvchi notarius Bahromova 
Feruza Zoirovna notarial idorasida mar­
hum Bagirov Muso Xasanovichga (2021-
yil 22-iyulda vafot etgan) tegishli mol-mulk 
uchun meros ishi ochilmoqda. Shu muno­
sabat bilan merosxo‘rlarning Bahromova 
Feruza Zoirovna notarial idorasiga murojaat 
etishlarini so‘raymiz.

Manzil: Samarqand shahri Gagarin 
ko‘chasi, 121-uy.

* * *
Samarqand shahrida xususiy amaliyot 

bilan shug‘ullanuvchi notarius Jo‘rayev Ka­
moliddin Muhiddinovich notarial idorasida 

marhum Radjabov Davron Mamatkulovichga 
(2021-yil 8-avgustda vafot etgan) tegishli 
mol-mulk uchun meros ishi ochilmoqda. 
Shu munosabat bilan merosxo‘rlarning 
Jo‘rayev Kamoliddin Muhiddinovich notarial 
idorasiga murojaat etishlarini so‘raymiz.

Manzil: Samarqand shahri O‘zbekis-
ton ko‘chasi, 35-uy.

* * *
Samarqand shahrida xususiy amaliyot 

bilan shug‘ullanuvchi notarius Aliyeva Lola 
Zoirovna notarial idorasida marhum Xolmu­
radova Musharafga (2018-yil 16-sentabrda 
vafot etgan) tegishli mol-mulk uchun meros 
ishi ochilmoqda. Shu munosabat bilan me­
rosxo‘rlarning Aliyeva Lola Zoirovna notarial 
idorasiga murojaat etishlarini so‘raymiz.

Manzil: Samarqand shahri Mirzo 
Ulug‘bek ko‘chasi, 80-uy.

* * *
Samarqand shahrida xususiy amaliyot 

bilan shug‘ullanuvchi notarius Ismoilova 
Shahlo Bahrilloyevna notarial idorasida mar­
hum Sabirova Marxobatga (2011-yil 5-iyul­
da vafot etgan) tegishli mol-mulk uchun 
meros ishi ochilmoqda. Shu munosabat 
bilan merosxo‘rlarning Ismoilova Shahlo 
Bahrilloyevna notarial idorasiga murojaat 
etishlarini so‘raymiz.

Manzil: Samarqand shahri Abdurah-
mon Jomiy ko‘chasi, 17-uy.

* * *
Samarqand shahrida xususiy amaliyot bi­

lan shug‘ullanuvchi notarius Bobomurodov 
Pirmamat Isomiddinovich notarial idorasi­
da marhum Abdulov Alovsat Pishan ogliga 
(2019-yil 23-fevralda vafot etgan) tegishli 
mol-mulk uchun meros ishi ochilmoqda. Shu 
munosabat bilan merosxo‘rlarning Bobo­
murodov Pirmamat Isomiddinovich notarial 
idorasiga murojaat etishlarini so‘raymiz.

Manzil: Samarqand shahri Beruniy 
ko‘chasi, 12-uy.

* * *
Payariq tumanida xususiy amaliyot bilan 

shug‘ullanuvchi notarius Muhammadiyev 
Farhod Jo‘raqulovich notarial idorasida 
marhum Ibragimov Akram Xaqberdiyevichga 
(2022-yil 17-iyunda vafot etgan) tegishli 
mol-mulk uchun meros ishi  ochilgan. Shu 
munosabat bilan merosxo‘rlarning Mu­
hammadiyev Farhod Jo‘raqulovich notarial 
idorasiga murojaat etishlarini so‘raymiz.

Manzil: Payariq tumani Chelak sha-
harchasi, Istiqlol ko‘chasi, 73-uy.

* * *
Samarqand shahrida xususiy amali­

yot bilan shug‘ullanuvchi notarius Rah­
monov Sarvar Ne’matilloyevich notarial 
idorasida marhum Normuratova Malika 
Mirzayevnaga (2019-yil 25-fevralda vafot 
etgan) tegishli mol-mulk uchun meros ishi 

ochilmoqda. Shu munosabat bilan me­
rosxo‘rlarning Rahmonov Sarvar Ne’ma­
tilloyevich notarial idorasiga murojaat 
etishlarini so‘raymiz.

Manzil: Samarqand shahri Gagarin 
ko‘chasi, 60-uy.

* * *
Samarqand shahrida xususiy amaliyot 

bilan shug‘ullanuvchi notarius Ahmedova 
Farangiz Aslamovna notarial idorasida mar­
hum Fazliyeva Nina Mixaylovnaga (2023-yil 
19-martda vafot etgan) tegishli mol-mulk 
uchun meros ishi ochilmoqda. Shu mu­
nosabat bilan merosxo‘rlarning Ahmedo­
va Farangiz Aslamovna notarial idorasiga 
murojaat etishlarini so‘raymiz.

Manzil: Samarqand shahri Lutfiy 
ko‘chasi, 80-uy.

* * *
Samarqand shahrida xususiy amaliyot 

bilan shug‘ullanuvchi notarius Nishonova 
Umida Ismatillayevna notarial idorasida 
marhum Gulyamova Bibiradjab Ibragi­
movnaga (2017-yil 19-dekabrda vafot 
etgan) tegishli mol-mulk uchun meros 
ishi ochilmoqda. Shu munosabat bilan 
merosxo‘rlarning Nishonova Umida Is­
matillayevna notarial idorasiga murojaat 
etishlarini so‘raymiz.

Manzil: Samarqand shahri Rudakiy 
ko‘chasi, 132-uy, 2-xona.

KAFEDRA MUDIRI LAVOZIMIGA:
1. Botanika kafedrasi (fan nomzodi, PhD, dotsent). 
2. Genetika va boiotexnologiya kafedrasi (fan 

nomzodi, PhD). 
3. Organik sintez va bioorganik kimyo kafedrasi (fan 

nomzodi, PhD, dotsent). 
4. Analitik kimyo kafedrasi (fan nomzodi, PhD). 
5. Optika va spektroskopiya kafedrasi (fan nomzodi, 

PhD, dotsent). 
6. Qattiq jismlar fizikasi kafedrasi (fan nomzodi, 

PhD, dotsent). 
7. Yadro fizikasi va astronomiya kafedrasi (fan 

nomzodi, PhD, dotsent). 
8. Nazariy fizika va kvant elektronikasi kafedrasi 

(fan doktori, professor). 
9. Nazariy va amaliy mexanika kafedrasi (fan dok­

tori, professor). 
10. Inson resurslarini boshqarish kafedrasi (fan 

doktori, professor).
11. Raqamli iqtisodiyot kafedrasi (fan nomzodi, PhD). 
12. Agrokimyo va o‘simliklarni himoya qilish kafed­

rasi (fan doktori, professor). 
13. Meva-sabzavotchilik va uzumchilik kafedrasi 

(fan nomzodi, PhD, dotsent). 
14. Differensial tenglamalar kafedrasi (fan doktori, 

professor). 
15. Matematik fizika va funksional analiz kafedrasi 

(fan doktori, professor). 
16. Ehtimollar nazariyasi va amaliy matematika 

kafedrasi (fan nomzodi, PhD, dotsent). 
17. Matematik modellashtirish kafedrasi (fan dok­

tori, professor). 
18. Kompyuter ilmlari va texnologiyalari kafedrasi 

(fan nomzodi, PhD, dotsent). 
19. Geografiya va tabiiy resurslar kafedrasi (fan 

nomzodi, PhD). 
20. Gidrometeorologiya kafedrasi (fan nomzodi, 

PhD, dotsent). 
21. O‘zbekiston tarixi kafedrasi (fan nomzodi, PhD, 

professor). 
22. Arxeologiya kafedrasi (fan nomzodi, PhD, dot­

sent). 
23. Samarqand tamadduni tarixi kafedrasi (fan 

nomzodi, PhD). 
24. Falsafa va milliy g‘oya kafedrasi (fan doktori, 

PhD, professor). 
25. Tojik filologiyasi va Sharq tillari kafedrasi (fan 

nomzodi, PhD, fan doktori, dotsent). 
26. Rus va chet el adabiyoti kafedrasi (fan nomzodi, 

PhD, professor). 
27. Istiqlol davri adabiyoti va adabiyot nazariyasi 

kafedrasi (fan doktori, professor). 
28. O‘zbek tili va adabiyoti kafedrasi (fan doktori, 

professor). 
29. Fakultetlararo jismoniy madaniyat va sport  

kafedrasi (dotsent). 
30. San’atshunoslik kafedrasi (dotsent). 

KAFEDRA PROFESSORI LAVOZIMIGA:
1. Zoologiya kafedrasi – 1 stavka. 
2. O‘simliklar fiziologiyasi va mikrobiologiya kafed­

rasi – 1 stavka.
3. Odam va hayvonlar fiziologiyasi va biokimyo 

kafedrasi – 1 stavka. 

4. Organik sintez va bioorganik kimyo kafedrasi – 1 
stavka.

5. Fizikaviy va kolloid kimyo kafedrasi – 1 stavka. 
6. Noorganik kimyo va materialshunoslik kafedrasi 

– 2 stavka.
7. Optika va spektroskopiya kafedrasi  – 1,75 stav­

ka. 
8. Umumiy fizika kafedrasi – 1 stavka. 
9. Qattiq jismlar fizikasi kafedrasi – 1 stavka. 
10. Yadro fizikasi va astronomiya kafedrasi – 0,25 

stavka. 
11. Nazariy fizika va kvant elektronikasi kafedrasi 

– 1 stavka. 
12. Differensial tenglamalar kafedrasi – 1 stavka. 
13. Gidrometeorologiya kafedrasi – 2 stavka. 
14. Ijtimoiy-iqtisodiy geografiya kafedrasi – 2 stavka. 
15. Ekologiya va hayotiy faoliyat xavfsizligi kafedrasi 

– 1 stavka. 
16. O‘zbekiston tarixi kafedrasi – 2 stavka. 
17. Arxeologiya kafedrasi – 1 stavka. 
18. Tarixshunoslik va manbashunoslik kafedrasi – 1 

stavka. 
19. Falsafa va milliy g‘oya  kafedrasi – 1 stavka. 
20. Mumtoz adabiyot tarixi kafedrasi – 1 stavka. 
21. Tojik filologiyasi va Sharq tillari kafedrasi – 2 

stavka. 
22. Fakultetlararo rus tili  kafedrasi – 1 stavka. 
23. Istiqlol davri adabiyoti va adabiyot nazariyasi 

kafedrasi – 2 stavka. 
24. O‘zbek tili va adabiyoti kafedrasi – 1 stavka. 
25. Maxsus huquqiy fanlar kafedrasi – 2 stavka. 

KAFEDRA DOTSENTI LAVOZIMIGA:
1. Zoologiya kafedrasi – 1 stavka. 
2. Botanika kafedrasi – 3,75 stavka. 
3. O‘simliklar fiziologiyasi va mikrobiologiya kafed­

rasi – 2 stavka.
4. Genetika va biotexnologiya kafedrasi – 1 stavka. 
5. Odam va hayvonlar fiziologiyasi va biokimyo 

kafedrasi –  2 stavka. 
6. Organik sintez va bioorganik kimyo kafedrasi 

–  2 stavka. 
7. Analitik kimyo kafedrasi – 3 stavka. 
8. Fizikaviy va kolloid kimyo kafedrasi – 3 stavka. 
9. Noorganik kimyo va materialshunoslik kafedrasi 

– 1 stavka. 
10. Polimerlar kimyosi va kimyoviy texnologiya 

kafedrasi – 1 stavka. 
11. Optika va spektroskopiya kafedrasi – 0,50 stav­

ka. 
12. Umumiy fizika kafedrasi – 1,75 stavka. 
13. Qattiq jismlar fizikasi kafedrasi – 2 stavka. 
14. Yadro fizikasi va astronomiya kafedrasi – 1 

stavka. 
15. Nazariy fizika va kvant elektronikasi kafedrasi 

– 1 stavka. 

16. Nazariy va amaliy mexanika kafedrasi – 3 stavka. 
17. Inson resurslarini boshqarish kafedrasi – 1 

stavka. 
18. Raqamli iqtisodiyot kafedrasi – 1 stavka. 
19. Tarmoqlar iqtisodiyoti kafedrasi – 2 stavka. 
20. Agrokimyo va o‘simliklarni himoya qilish kafed­

rasi – 1 stavka. 
21. Meva-sabzavotchilik va uzumchilik kafedrasi – 

1 stavka. 
22. Matematik analiz kafedrasi – 4 stavka. 
23. Algebra va geometriya kafedrasi – 4 stavka. 
24. Differensial tenglamalar kafedrasi – 1 stavka. 
25. Matematik fizika va funksional analiz kafedrasi 

– 2 stavka. 
26. Ehtimollar nazariyasi va amaliy matematika 

kafedrasi – 2 stavka. 
27. Matematik modellashtirish kafedrasi – 2,25 

stavka. 
28. Kompyuter ilmlari va texnologiyalari kafedrasi 

– 1 stavka. 
29. Sun’iy intellekt va axborot tizimlari kafedrasi – 

1,5 stavka. 
30. Dasturiy injiniring kafedrasi – 2 stavka. 
31. Gidrometeorologiya kafedrasi – 1 stavka.  
32. Ijtimoiy-iqtisodiy geografiya kafedrasi – 2 stavka. 
33. Ekologiya va hayotiy faoliyat xavfsizligi kafedrasi 

– 4 stavka. 
34. O‘zbekiston tarixi kafedrasi – 1 stavka. 
35. Jahon tarixi kafedrasi – 0,5 stavka. 
36. Tarixshunoslik va manbashunoslik kafedrasi – 2 

stavka. 
37. Samarqand tamadduni tarixi kafedrasi – 2 stavka. 
38. Psixologiya kafedrasi – 3 stavka. 
39. Sotsiologiya va ijtimoiy ish kafedrasi – 3 stavka. 
40. Falsafa va milliy g‘oya kafedrasi – 3 stavka.
41. Mumtoz adabiyot tarixi kafedrasi – 2 stavka. 
42. Istiqlol davri adabiyoti va adabiyot nazariyasi 

kafedrasi – 1 stavka. 
43. O‘zbek tili va adabiyoti kafedrasi – 2 stavka. 
44. O‘zbek tilshunosligi kafedrasi – 2 stavka. 
45. Rus va chet el adabiyoti kafedrasi – 1 stavka. 
46. Fakultetlararo rus tili kafedrasi – 3 stavka. 
47. Ingliz tili kafedrasi – 4 stavka. 
48. Fakultetlararo jismoniy madaniyat va sport 

kafedrasi – 2 stavka. 
49. San’atshunoslik kafedrasi – 1,75 stavka. 

KAFEDRA KATTA O‘QITUVCHISI LAVOZIMIGA:
1. Meva-sabzavotchilik va uzumchilik kafedrasi – 1 

stavka. 
2. Differensial tenglamalar kafedrasi – 1 stavka. 
3. Geografiya va tabiiy resurslar kafedrasi – 1 stav­

ka.
4. O‘zbekiston tarixi kafedrasi – 1 stavka. 
5. Tarixshunoslik va manbashunoslik kafedrasi – 1 

stavka. 

6. Psixologiya kafedrasi – 1 stavka. 
7. Rus va chet el adabiyoti kafedrasi – 1 stavka. 
8. Fakultetlararo rus tili kafedrasi – 2 stavka. 
9. Ingliz tili kafedrasi – 3 stavka. 
10. Fakultetlararo jismoniy madaniyat va sport 

kafedrasi – 1 stavka. 
KAFEDRA ASSISTENTI LAVOZIMIGA:

1. Zoologiya kafedrasi – 2 stavka. 
2. Noorganik kimyo va materialshunoslik kafedrasi 

– 1 stavka. 
3. Polimerlar kimyosi va kimyoviy texnologiya kafed­

rasi – 2 stavka. 
4. Umumiy fizika kafedrasi – 1 stavka. 
5. Yadro fizikasi va astronomiya kafedrasi – 1 stav­

ka. 
6. Inson resurslarini boshqarish kafedrasi – 0,5 

stavka. 
7. Tarmoqlar iqtisodiyoti kafedrasi – 1 stavka. 
8. Agrokimyo va o‘simliklarni himoya qilish kafed­

rasi – 2 stavka. 
9. Meva-sabzavotchilik va uzumchilik kafedrasi – 1 

stavka. 
10. Tuproqshunoslik va agrotexnologiya kafedrasi 

– 2 stavka. 
11. Matematik analiz kafedrasi – 1 stavka. 
12. Algebra va geometriya kafedrasi – 1 stavka. 
13. Matematik fizika va funksional analiz kafedrasi 

– 1 stavka. 
14. Ehtimollar nazariyasi va amaliy matematika 

kafedrasi – 1 stavka. 
15. Kompyuter ilmlari va texnologiyalari kafedrasi 

– 1 stavka. 
16. Sun’iy intellekt va axborot tizimlari kafedrasi – 

2 stavka. 
17. Dasturiy injiniring kafedrasi – 2 stavka. 
18. Geografiya va tabiiy resurslar kafedrasi – 2 

stavka. 
19. Gidrometeorologiya kafedrasi – 1 stavka. 
20. Arxeologiya kafedrasi – 2 stavka. 
21. Jahon tarixi kafedrasi – 1 stavka. 
22. Samarqand tamadduni tarixi kafedrasi – 1 

stavka. 
23. Psixologiya kafedrasi – 3 stavka. 
24. Sotsiologiya va ijtimoiy ish kafedrasi – 2 stavka. 
25. Mumtoz adabiyot tarixi kafedrasi – 1 stavka. 
26. O‘zbek tilshunosligi kafedrasi – 1 stavka. 
27. Rus va chet el adabiyoti kafedrasi – 2 stavka. 
28. Maxsus huquqiy fanlar kafedrasi – 3 stavka. 

Talabgorlar tanlovda qatnashish uchun quyidagi 
hujjatlarni taqdim etishlari lozim:

1. Rektor nomiga ariza.
2. Xodimlarni hisobga olish bo‘yicha so‘rovnoma.
3. Oliy ma’lumoti, ilmiy darajasi, ilmiy unvoni haqida­

gi diplomlari, attestatlari nusxalari.
4. Tasdiqlangan ilmiy, ilmiy-uslubiy ishlari ro‘yxati.
5. Malaka oshirganligi to‘g‘risidagi guvohnoma.
Hujjatlar gazetada e’lon chop etilgan kundan bosh­

lab bir oy ichida qabul qilinadi.              

MANZIL: Samarqand shahri Universitet
xiyoboni, 15. Sharof Rashidov nomidagi

Samarqand davlat universitetining to‘qqiz
qavatli binosi, 312-xona.

Sharof Rashidov nomidagi Samarqand davlat universiteti
quyidagi kafedralar bo‘yicha bo‘sh lavozimlarga

TANLOV E’LON QILADI 

Kattaqo‘rg‘on shahrida qandolat
chilikni keng targ‘ib qilish, ushbu 
faoliyat bilan shug‘ullanayotgan 
tadbirkorlar bilan tajriba almashish 
va mahorat darslari tashkil etish 
maqsadida “Kattaqo‘rg‘on shirin-
liklari va non” festivali o‘tkazildi. 

Unda respublikamizning turli hudud­
laridan kelgan mehmonlar, tadbirkorlar 
ishtirok etdi. 

- Kattaqo‘rg‘onda qadimdan hunar­
mandchilik, qandolatchilik va holvapazlik 
rivojlangan, - dedi shahar hokimi Gavhar 
Alimova. - Shahar bozorida mazali shirin­
liklar sotilgan va karvon bilan kelgan 
yo‘lovchilar qandolatchilik mahsulot­
laridan xarid qilib, yurtlariga ham olib 

ketishgan. Hozirgi kunda shahrimizda 
qandolatchilik yo‘nalishida yuzdan ortiq 
oilaviy va xususiy tadbirkorlar faoliyat olib 
bormoqda. 

Kelgusida shahardagi 24 ming xo­
nadonda qandolatchilikni yo‘lga qo‘yib, 
o‘z brendimizni yaratamiz va eksportni 
ham yo‘lga qo‘yamiz.

Festival doirasida holva va mahalliy 
pishiriqlar, sharbat va tabiiy ichimliklar 
non va non mahsulotlari hamda milliy 
taomlar yo‘nalishlarida pazandalar bel­
lashuvlari tashkil etildi. G‘oliblar “Eng 
yosh hunarmand”, ”Eng mohir holvapaz”, 
“Qadimiy sulola davomchisi”, “Eng zo‘r 
pazanda” kabi nominatsiyalar bo‘yicha 
taqdirlandi. 

Hilola ERGASHEVA.

Unda maktab, akademik litsey, ixtisos­
lashtirilgan maktab va Prezident maktabi­
ning 9-, 10-, 11-sinf o‘quvchilari qatnashdi.

Olimpiada yozma va test shaklida tashkil 
qilindi. Olti kun davom etgan fan olimpia­
dasida 1400 ga yaqin o‘quvchi ishtirok etdi.

- Olimpiadaning shaffofligini ta’min­
lash maqsadida hakamlikka oliy ta’lim 
muassasalari o‘qituvchilari jalb etildi, 
- dedi viloyat maktabgacha va mak­
tab ta’limi boshqarmasi bo‘lim bosh­
lig‘i Hurshid Hojiqulov. – Test savollari 
ham olimpiada boshlanishidan oldinroq 
vazirlik vakili tomonidan elektron tarzda 

yetkazildi. Ota-onalarga jarayonni to‘g‘ri­
dan-to‘g‘ri kuzatish imkoniyati yaratildi.

Olimpiada nizomiga ko‘ra, 1-o‘rin­
ni qo‘lga kiritgan o‘quvchiga 1980000 
so‘m, 2-o‘ringa  1320000 so‘m, uchinchi 
o‘ringa 990000 so‘m pul mukofoti va 
faxriy yorliqlar topshirildi. 

Asosiy fan olimpiadasida birinchi, ikkin­
chi va uchinchi o‘rinni olgan 11-sinf o‘quv­
chilari respublika bosqichida qatnashadi.

Ikkinchi guruh fanlari bo‘yicha fan 
olimpiadasining viloyat bosqichi noyabr 
oyi oxirida o‘tkazilishi rejalashtirilgan.

Xurshida ERNAZAROVA.

Fan olimpiadasining viloyat 
bosqichi g‘oliblari aniqlandi

Samarqand shahrida matematika, fizika, kimyo va biologiya, informati-
ka fanlaridan asosiy fan olimpiadasining viloyat bosqichi bo‘lib o‘tdi.

KATTAQO‘RG‘ONLIKLAR QANDOLATCHILIK BRENDINI YARATMOQCHI



MATBUOT UYI

MUASSIS: Samarqand viloyati hokimligi

MANZILIMIZ: 140100, Samarqand shahri, Ulug‘ Tursunov ko‘chasi, 80-uy, Matbuot uyi.

Gazeta «Zarafshon» tahririyatining 

kompyuter bo‘limida sahifalandi. 

«Noshir lux» MCHJ 

bosmaxonasida chop etildi.

Korxona manzili: Samarqand 

shahri, Spitamen ko‘chasi, 270-uy. 

Bosishga topshirish vaqti: 

soat 18:30 da. 

Bosishga topshirildi: 

soat 19:00
Sotuvda 

narxi kelishilgan holda

Saytimizga o‘tish uchun 
QR-kodini telefoningiz 

orqali skaner qiling

Gazeta haftaning seshanba, payshanba va shanba kunlari chiqadi.

Bosh muharrir: Farmon TOSHEV

Navbatchi muharrir: 

A.SHERXOLOV.

Navbatchi: 

T.SIDDIQOV.

Sahifalovchi: 

A.ISMOILZODA.

QABULXONA: (66) 233-91-51, REKLAMA VA E’LONLAR:  (66) 233-91-56 
BO‘LIMLAR:   (66) 233-91-57, 233-91-58, 233-91-59, 233-91-61

С АМАРКАНДСКИЙ
ЕСТНИКВ

Gazeta O‘zbekiston matbuot va axborot agentligining Samarqand viloyat boshqarmasida 
2012-yil 30-martda  09-01 raqam bilan ro‘yxatga olingan. Nashr 100. Indeks 438. 
16 348 nusxada chop etildi. Buyurtma 614. Hajmi 2 bosma taboq, bichimi A-2

4 U yerda bilimi, iqtidori bor inson 
alohida e’zozlanar ekan

2023-yil 14-noyabr, 
seshanba

etishlari kishiga zavq beradi. 
 Keyingi tarixiy manzil – Kappadokiyaga 

avtobusda 8 soat yurishga to‘g‘ri keldi. Yo‘l-
yo‘lakay yam-yashil o‘rmonlar, nihoyatda ba­
land tog‘liklarni tomosha qilib ketganimiz uchun, 
yo‘l qiyinchiligi ham unchalik sezilgani yo‘q. 
Yo‘lovchilarning hordiq va hojatini chiqarish 
uchun to‘xtaladigan har bir hududdagi tozalik, 
e’tiborlilik ko‘zga tashlanadi. Eng chekka hudud­
dagi hojatxona ham shahar markazidagiday 
top-toza. 

Kappadokiya (yunon tilida ajoyib arg‘umoq­
lar mamlakati ma’nosini anglatadi) atamasi hali 
antik davrlardayoq paydo bo‘lib, hozirga qadar 
qo‘llanib kelinmoqda. Kappadokiya tarixi an­
chayin uzoq tarixni o‘z ichiga oladi. Eramizdan 
avvalgi XVIII asrda bu yerda xettlar istiqomat 
qilgani ma’lum. Keyinroq midiyaliklar, forslar 
va shuningdek, makedoniyaliklarga tegishli 
bo‘lgan. Eramizdan avvalgi I asrga kelib, Kap­

padokiya Rim imperiyasining bir 
qismiga aylanadi. XI asrga 
kelib esa mazkur hududga 
saljuqiylar joylashadi, keyin­
chalik ottomanlar keladi. 

Shu tariqa bugun Turkiya 
tarkibiga kiradigan mazkur 
o‘ziga xos hudud 60 million 

yil avval Erjiyes, Hasan tog‘i va 
Gullu tog‘laridagi yumshoq lava 

va kul qatlamlari uzoq vaqt davo­
mida shamol va yomg‘ir ta’sirida 

eroziyalangani 
n a t i j a s i d a 
tashkil top­
gan. Ushbu 
hududlardagi 
qoyalar, tog‘lar 
shuning uchun 
boshqa tog‘lar­
dan farq qiladi, 
u tuf deb ataladi­
gan birikmadan 
yaratilgan. Shuning 
uchun uning ichini 
kovlab, bemalol 
odam yashaydigan 

manzilgohlar yaratish 
mumkin. 

Shuning uchun Kappado­
kiya o‘zining yer osti shaharlari 
bilan mashhur. Ushbu shaharlar 
ko‘p asrlar oldin yaratilgan bo‘lib, 

hudud aholisi tomonidan dushman­
lar va noqulay ob-havo sharoitlari­
dan himoyalanish uchun foydala­
nilgan. Bu shaharlarning ba’zilari, 
masalan, Derinkuyu g‘or shahri 10 
dan ortiq darajaga (ya’ni qavatga) 

ega bo‘lib, minglab odamlarni sig‘dira oladi. 
Bu yerosti uychalarini kirib ko‘rarkansiz, dinini, 
o‘zligini himoya qilish uchun odamlar qanday 
murakkab yashash yo‘llarini topmaydilar-a, de­
gan xayolga borasiz. 

Shuningdek, Kappadokiyaning tog‘li hudud­
larida X-XII asrlarda, mintaqada nasroniy sivili­
zatsiyasining markazi bo‘lgan davrlarda qurilgan 
cherkovlar saqlanib qolingan. Bu ibodatxo­
nalarning ba’zilari, masalan, Goreme yoki Zelve 
ibodatxonasi qoyalarga o‘yilgan va o‘rta asrlarga 
oid freskalar bilan bezatilgan. 

Tarkibi tuf bo‘lgan qoyalarda bugun ham 
qahvaxonalar ishlab turibdi. Qoya ichida besh 
qavatli qahvaxonaga kirib, o‘zingizni qanday 
his qilishingiz salomatligingizga ham bevosita 
bog‘liq. Chunki yuragida, nafas olish tizimida 
muammolari bor insonlar bu yerda ko‘p qo­
lisholmadi. Turklar hududdan turizm maqsadida 
juda unumli foydalangan. Ulkan havo sharlari­
ning uchirilishi bu yerning manzarasiga alohida 
shukuh beradi. O‘ziga xos qoyalardan iborat 
daralardan biriga “Muhabbat vodiysi” deb nom 
berilishi, bu hududning shunga mutanosib be­
zalishi, aynan tong yorishishi arafasida bu yer­
da rang-barang havo sharlarining uchirilishi, 
nafaqat yoshlarni, balki yoshi ulug‘ sayyohlarni 
ham maftun etayotganiga guvoh bo‘ldim. 

PAMUKQAL’A – PAXTADAY TOG‘LAR, 
KO‘HNA IYERAPOLIS
Pamukqal’a – paxtaday momiq qal’a 

ma’nosini anglatib, rostdan ham oppoq tog‘lari, 
bebaho tarixi, keyingi yillarda esa kurort tipidagi 
maskanlari bilan ham mashhur bo‘lmoqda. 

Pamukqal’a Turkiyadagi geotermal buloq­
larga ega bo‘lgan hudud bo‘lib, dunyoning 
hech bir joyida o‘xshashi yo‘q. Noyob bulo­
qlar, ajoyib tabiiy diqqatga sazovor joylar mam­
lakatning janubi-g‘arbiy qismida, Denizli shahri­
dan 20 kilometr uzoqlikda joylashgan. Qadim 
zamonlardan beri ma’lum bo‘lgan 17 mineral 
buloqlar majmuasi UNESCOning Butunjahon 
merosi ro‘yxatiga kiritilgan va tekislikdan 100 
metr balandlikda ko‘tarilgan qadimgi vulqon 
platosining chetini ifodalaydi. Buloqlar, ulardan 
ajralayotgan ma’danlar evaziga oppoq travertin 
bilan qoplangan tog‘li hududni 4 ming yil oldin 
tashkil etilgan Iyerapolis shahridan qisqa masofa 
ajratib turadi. Mazkur qadimiy shahar qoldiqlari 

Bu davlat haqida gap ketganda, 
ko‘pchilik sayyohlar uning dengiziga, 

dam olish maskanlariga mahliyo bo‘ladi. 
To‘g‘ri, dengizdan mosuvo hududlarda ya­
shaydigan biz kabi sayyohlar uchun dengiz 
havosidan bahramand bo‘lish katta imkoniyat. 
Ammo hudud shunchalar ko‘p imkoniyatlar 
makoniki, qay biriga qaramang, hayratlar 
so‘zlayveradi. 

Turizm mavzusini ozmi-ko‘pmi yoritib yur­
ganim uchun, sayohat davomida ko‘proq shu 
masalalarga, ya’ni sayyohlarga xizmat ko‘rsa­
tilishi, yurtni namoyish etishda sayrbon, ya’ni 
gidlarning salohiyatiga e’tibor qaratdim. 

MEHMONXONALAR 
"YULDUZ"LARINING ASOSI BOR
Keling, bir boshdan boshlay. Turkiyaga 

shu yilning sentabr oyi so‘ngi, oktabr bosh­
larida sayohatga borish nasib etdi. Turfirma 
(nomini aytish ba’zi qoidalarga to‘g‘ri kelmay­
di) xizmatlaridan foydalandik. Erkin sayohat 
qilishga o‘rgangan, o‘zi istagan joyga borib, 
belgilangan yo‘nalishlar bo‘yicha yurishni is­
tamaydiganlar, qolaversa, guruhdagi umumiy 
qoidalarga bo‘ysunib sayohat qilishni asab­
buzarlik deb hisoblaydiganlar uchun turfirma 
orqali tashkillashtirilgan guruhli sayohatlar aslo 
to‘g‘ri kelmaydi. Ammo umuman bormagan 
davlatingda asosiy manzillariga qiyinchiliksiz, 
chiptalarigacha onlayn xarid qilingan, har bir 
hudud haqida yo‘l-yo‘lakay ma’lumotlarga ega 
bo‘lib borish imkoniyatini beruvchi turfirma 
xizmatlari aksariyat uchun qulay bo‘lsa kerak, 
deb o‘ylayman.

Turkiyaga borishda O‘zbekiston havo 
yo‘llari orqali uchdik. Ijtimoiy tarmoqlarda 
mamlakatimiz havo yo‘llari kompaniyasiga 
bildiriladigan e’tirozlar asosan narxlar bilan 
bog‘liq bo‘lsa kerak. Ammo yo‘lovchilarga 
ko‘rsatilayotgan xizmat,  taomlar hamma­
si yuqori darajada. To‘rt soatlik parvozdan 
so‘ng Istanbul aeroportiga qo‘ndik. Pasportga 
tamg‘a urdirish, yuklarni olish kabi yumush­
lardan so‘ng belgilangan raqamdagi chiqish 
eshigida bizni kutib oluvchi yo‘lboshlovchi 
bilan uchrashdik. U bizga ozroq kutishimiz, 
yana boshqa yo‘lovchilar kelishi lozimligini 
aytdi. Bu jarayon o‘rtacha ikki soat davom 
etdi. Ya’ni, guruhimizga nafaqat O‘zbekiston, 
balki Tojikiston, Qirg‘iziston, qozog‘istonlik 
sayyohlar ham kelib qo‘shildi. Xullas, "Salom, 
Istanbul", deya hayajon ila ilk manzilga yo‘l 
oldik. Dastur bo‘yicha birinchi kun mehmonxo­
nada qolish hamda dam olish belgilangan. 
Istanbulning chekkaroq hududidagi bir meh­
monxonaga borib joylashganimizda, to‘g‘risi, 
ko‘pchilikning ahvoli go‘yo uyidan qochib, dam 
olishga chiqqan Keshaning holatiga o‘xshab 
qoldi. "Porloq yo‘l sovxozi qani?". Haqiqatan 
ham mehmonxona qirliklaru, dashtliklardan 
o‘tgach, chekkaroq tinch hududda qurilgan, 
ortiqcha hashamlardan xoli edi. 

Garchi mehmonxona Marmar dengizi 
bo‘yida joylashgan, o‘zining plyaj hududlariga 
ega bo‘lsa-da, nazarimizda to‘rt yulduzli meh­
monxona biz tasavvur qilgan hashamlarga ega 
bo‘lishi kerak edi. Vaholanki, bizdagi kabi ba’zi  
hashamatli va yuqori xizmatli mehmonxonalar 
avtomobil yo‘llari bo‘yida, sershovqin hududda 
joylashgan ekan, ushbu mehmonxonaning 
yulduzlari pasayib boraveradi. 

Shu yerda bizning asosiy yo‘lboshlovchi­
larimiz kelib, sayohat qoidalarini tushuntirdi. 
Ibrohim og‘a (sayrbon) anchayin quvnoq va 
shu bilan birga qattiqqo‘lga o‘xshab ko‘rin­
di: sayohat faqat belgilangan dastur asosida 
bo‘lishini, hech kimning do‘konma do‘kon 
yurib, ekskursiyalardan qolib ketishiga aslo 
yo‘l qo‘yilmasligini qayta-qayta ta’kidladi. 
Nazarimda, u markaziy osiyolik sayyohlar 
bilan ishlab, bu masalada ancha qiynalgan 

ko‘rinadi. Xaridga o‘ch osiyoliklar uchun 

Bu hududni Xudo har 
jihatdan siylagan: dengizlar, 
tog‘lar, o‘rmonlar, necha yuz 
ming yillik tarix… Bu yerda 
bir vaqtning o‘zida ko‘p asr
lik tarixga ega bo‘lgan 60 
mingdan ziyod aholini sig‘di-
ra oladigan ulkan machitlar, 
cherkovlar, saroylar, qadim 
greklar sivilizatsiyasi qoldiqla-
rini ko‘rish, oppoq mineral-
larga o‘ralgan tog‘lar, ular
ning bag‘ridan chiqayotgan 
qaynoq suvdan bahramand 
bo‘lishingiz mumkin.  Bu yer-
dagi qorishiq tarix, madaniyat 
turli didli insonlarni o‘ziga 
chorlaydi. Bu hududga G‘arbu 
Sharqning talpinishi sababi 

shundadir. 

kezi kelganda tarixiy obidalar ham ko‘ziga 
ko‘rinmasligi mumkinligini u allaqachon 

sezgan, shekilli. 

TURKIYA XURRAM SULTON DEGANI EMAS
Xullas, ikkinchi kundan tillarda doston, G‘arbu 

Sharqni maftun etgan Istanbul sayohatiga otlandik. 
- Istanbul yo‘llari juda tiqilinch shaharga 

aylanib ulgurgan, bu yerda 16 milliondan ziyod 
aholi yashaydi, yana bir kunda 16 
mingga yaqin turistni qabul qiladi, 
- deya izoh berdi sayrbon. - Qa­
dim yunonlar tomonidan eramizdan 
avvalgi VII asrlarda barpo etilgan Vi­
zantiya o‘z davrining madaniy sha­
harlaridan biri bo‘lgan. Keyinchalik 
rimliklar hukmronligida Konstantino­
pol sifatida mashhur bo‘lgan Istanbul 
o‘tmishdoshlari har bir davrda mavjud 
tabiiy imkoniyatlari tufayli o‘z davrining 
yirik, savdo-sotiq, madaniy aloqalar 
rivojlangan bir makoni o‘laroq tarixda 
qolgan. Istanbul so‘zining o‘zi qadim 
yunon tilidan olingan bo‘lib, "shaharga" 
degan ma’noni bildiradi. Ya’ni, yaqin 
atrofdagi hududlar aholisi Konstantinopol­
ga "shaharga boryapmiz" deb aytishgan. Bu 
diyorga turklar kelishi bilan ularning tiliga bu 
so‘z yaqinroq ifodalanib, Istanbul shaklini olgan. 

Garchi sayrbon "dahshatli" avtomobil 
tirbandliklari desa-da, shaharning hatto tor 
ko‘chalarida ham avtomobillarning sokin 
harakatlanishi, haydovchilarning bir biriga sig­
nal chalmaganiga, xotirjamlik bilan yo‘lovchi­
larga yo‘l berib, masofa saqlab mashina bosh­
qarishlariga guvoh bo‘ldik.

Yo‘llarda ortiqcha qolib ketmaslik, keyingi 
manzillarga ham o‘z vaqtida ulgurish uchun yo‘na­
lishni belgilab olgan mutasaddilar yo‘lga qachon 
chiqib, qaysi obidaga qaysi payt borish lozimligini 
o‘ylab qo‘yishgan. Biz buning qadrini ko‘p o‘tmay 
mamlakatning asosiy qadim saroyi – To‘pqopi­
dan chiqishda angladik. Saroyga uzundan-uzun 
navbatlarsiz kirish imkoniga ega bo‘ldik. 

Darvoqe, guruh ishtirokchilari saroyni aylanar 
ekan, Xurram sulton haqida savollari bilan sayr­
bonni ko‘p chalg‘itishdi ("Muhtasham yuz yil" 
seriali ta’siri ostida bo‘ldi bu savollar. Serialning 
ta’sir kuchi Turkiya sayyohlik tizimiga ijobiy ta’sir 
ko‘rsatgan, albatta). Ibrohim og‘a Turkiya bu 
faqatgina Xurram sulton, degani emas, uning 
juda chuqur tarixi bor, deyishgacha bordi. 

TASVIRGA SIG‘MAYDIGAN BOSFOR
To‘pqopi qurilishi biz o‘ylagandek usmonlilar 

hukmronligi davrida boshlanmagan ekan. Bu 
yerga kirishda nasroniylarning cherkovi bo‘lgani 
va u hamon saqlanib kelinayotgani, usmonli­
lar hukmronligi davrida ham saroyning aynan 
shu qismiga oddiy odamlarning ibodat uchun 
kirishlari bemalol bo‘lganligining o‘zi ma’lum 
xulosalarni beradi. Ya’ni, o‘zidan avval yasha­
gan yunonlar, rimliklar qurgan tarixiy obidalarga 
ataylab ziyon yetkazilmagan, aksincha, oddiy 
aholi ham saroyga kirishning ilk qismidagi cher­
kovga kelib, ibodatini davom ettiravergan ekan. 
Bu ularning bag‘rikenglik siyosatidan dalolat 
beradi. Darvoqe, hozir ham saroyning aynan 
shu qismiga kirish tekin. Keyingi saroylar uchun 
esa chipta olish majburiy. To‘pqopining o‘zi 
bir nechta hududlarga bo‘lingan. Shohlarning 
qabul bo‘limlariyu shahzodalar tarbiyalanadigan 
hudud, vazirlar maslahat kengashlari o‘tkazgan 
xonalar maxsus bezatilgan, ya’ni o‘sha davr 
ruhini beradi. Usmonlilar hukmronlik qilgan 
davrning nechog‘lik bo‘lganligini tarixdan ozmi 
ko‘pmi xabardor insonlar juda yaxshi bilishadi. 
Saroylardan birida davlat xizmatchilari lavozimiga 
tayinlangan insonlarning bir necha oy davomida 
o‘qitilishi, tayyorgarlik ko‘rishi hatto bugungi 
kunda ham qo‘llash mumkin bo‘lgan usullardan 
biri ekan, deya xayolga bordim. Shuningdek, 
saroy ichida Sulton Ahmad davrida qurilgan 
kutubxona, qiroatxona kishi e’tiborini tortadi. 

Shahzodalaru sultonlar, malikalaru qirolicha­
lar kiygan liboslar, taqinchoqlar (o‘z qiymatida) 
qimmatbaho metallardan tayyorlangan, ular ish­
latgan idishlar muzeyga aylangan xonalarda 

namoyish 
e t i l m o q ­

da. Ularning 
son-sanog‘iga 
yetib, aylanib, 
tomosha qilib 
t u g a t o l m a y ­
siz  (aynan shu 
yerda bizning 

o‘tmish­
d o s h ­
l a r i m i z 
ishlatgan 
buyumlar, 
qimmatba­
ho ashyo­
lar bugun 
ming afsus­
ki, o‘zimizga, 
davlatimizga tegishli emasligini o‘ylab 
o‘kindim). Nodir ashyolar, qo‘lyozmalar, o‘zi­
ga xos dizayndagi liboslar, XIX asrda fransuz 
qirollari qabulgohlaridan ilhomlanib qurilgan 
birmuncha yangiroq saroy va ushbu binolar 
ayvonlari yuqorisidan turib pastga qarasangiz, 
mavjlanib yotgan ko‘m-ko‘k dengiz… Bu muhit­
da davlatni yaxshi boshqarishdan boshqa iloj 
yo‘q-da. Garchi  bir necha asrlardan so‘ng 
saltanat o‘z poyoniga yetsa-da, bunga asosiy 
sabab butun dunyoda kechayotgan isyonlar, 
barcha qit’alarda yangilanishga tashlanayotgan 
qadam bo‘lsa ajabmas. To‘g‘ri, tarixchilar bunga 
qator jiddiy sabablar, deylik, saltanatning o‘zaro 
ichki nizolari, hukmronlik qiladigan shahzodadan 
boshqalarining o‘ldirilishi, ulkan saltanatga qa­
rashli bo‘lgan cheksiz hududlarning to‘rt tomoni­
dagi kelishmovchiliklar kabi dalillarni keltirsa-da, 
ammo mening ham kichik xulosam borligini 
aytsam zarar qilmas, deb o‘ylayman.

Keyingi manzil o‘sha, saroy ayvonlaridan 
mavjlanib ko‘rinib turgan dengiz – Bosfor 
bo‘g‘ozida kemada sayr qilish edi. Marmar 
dengizi bilan Qora dengiz qo‘shiladigan, Yev­
ropa hamda Kichik Osiyoni bog‘laydigan, har 
qanday suratu videotasvirlar bu chiroyni aks 
ettirolmaydigan Bosfor bo‘g‘ozi tabiat va inson 
qo‘li ta’sirida (dengiz atrofidagi turli mazmun va 
shakldagi inshootlar) yaratilgan go‘zal  manzara. 

MUHABBAT VODIYSI
Darvoqe, rostdan ham keyingi boradigan 

manzillarimiz Turkiyaning naqadar rang-barang 
va kishini lol qoldiradigan tarixiy manzillari bor­
ligini ko‘rsatdi. Istanbuldan Anqaraga taxminan 
uch soatda avtobusda borishga to‘g‘ri keldi. 
Sultonlar boshqaruvi susayib, butun dunyoda 
tahlikali davrlar boshlangan bir paytda Mus­
tafo Kamol Ota Turkning hokimiyatga kelishi bu 
xalqning yana bir omadi bo‘ldi, desak, yang­
lishmaymiz. Anqara, Turkiyaning poytaxtida bu 
inson sharafiga qurilgan ulkan majmua bu shaxs 
haqida ma’lumot beradi. Davlat ahamiyatiga 
molik bo‘lgan majmuada turklarning buyuk 
yo‘lboshchisi yashagan davrga oid suratlar, 
hujjatlar, ishlatilgan buyumlar saqlanadigan ul­
kan muzey va dahmasi mavjud. Bu yerni ertayu 
kech qo‘riqlaydigan askarlar to‘g‘ridan-to‘g‘ri 
mamlakat hukumati qoshidagi xizmatga tegishli. 
Atrofni aylanguningizcha turk gimnining yang­
rashi, odamlarning o‘z bayrog‘ini ko‘tarib, sayr 

hududida 15 ming kishini sig‘dira ola­
digan, antik davrga tegishli amfiteatr, 

206-yilda qurilgan Apollon ibodaxonasi, IV 
asrda qurilgan Avliyo Filipp cherkovi ham shu 
yerda joylashgan. 

TO‘YLAR DASTURXONSIZ O‘TADI
Turkiyada inson qadri alohida e’zozlanishi 

kishini hayratga soladi. Bilimi, iqtidori bor inson 
bu yerda alohida e’zozlanishi haqida eshitdik.

Sayrbonimiz Ibrohim og‘a bir fikrni alohida 
ta’kidlab o‘tdi: “Amir Temur shaxsi Turkiya 
aholisining alohida hurmatida. Bu haqda ko‘p 
gapirgandan ko‘ra, bitta misol keltiray. Turk­
lar orasida Temur ismli yigitlar ko‘p, ammo 
Boyazid ismini deyarli uchratmaysiz”. Ha, tarix­
ga, mavjud vaziyatga real baho berish, bizning 
o‘tmishdoshimiz deya kamchiliklarni yopishga 
harakat yo‘q ekanligini angladik. 

Jonivorlarga alohida mehrni ko‘rish mum­
kin. Turkiyaning ko‘plab ko‘chalarida qorni to‘q 
mushuk va itlar bemalol yurishadi. 

Turkiyadagilar seriallardagidek faqat choy 
ichib, pahlava, rohat luqum yeb o‘tirmaydi. Bu 
shirinliklarni ular asosan to‘y-marosimlarda 
iste’mol qilisharkan. 

To‘ylari men uchun alohida mavzu bo‘ldi. 
Bu yerda allaqachon taomli, ya’ni dasturxonli 
to‘ylar qilishmas ekan. Odamlar o‘z ixtiyori bi­
lan bunday to‘ylardan voz kechgan. To‘ylarida 
asosan musiqa va ichimliklarga pul sarflanadi, 
mehmonlar ham raqsga tushib, suhbat qurib, 
vaqtini mazmunli o‘tkazib ketishadi. Tabiiyki, 
bu ushbu davlatda yashaydigan 60 foiz o‘rtahol 
aholiga tegishli. Badavlat qatlam istasa, dastur­
xonli, istasa, Maldiv orollarida hashamat bilan to‘y 
o‘tkazadi. Bunga ham hech qanday taqiq yo‘q. 

To‘g‘risi, mazkur bitiklarim Turkiyada 
ko‘rganlarimning o‘ndan biri, desam, mubolag‘a 
bo‘lmaydi. Sohil bo‘ylab sayr gashtiyu go‘zal An­
taliyaning o‘ziga xos tabiati, u yerdagi O‘rta yer 
dengizi mavjlariyu qadim tarixi, turli shourumlar, 
ya’ni mamlakatning oziq-ovqat hamda tekstil 
sanoatini namoyish etuvchi ko‘rgazmalar (garchi 
sayyohlarni nisbatan qimmat mahsulotlar sotila­
digan joylarga olib borishgan bo‘lsa-da), bar­
chasi o‘ziga xos, betakrorligi bilan ajralib turadi. 

Yo‘lovchilarning birontasi sarflagan puliga 
achinmadi, aksincha, yana olib kelish kerak, 
degan fikrga ham borganlari bo‘ldi. Darvoqe, 
O‘zbekistondan bunday sayohat uchun 1100 
AQSH dollari miqdorida mablag‘ sarflangan 
bo‘lsa (narxlar sentabr oyi uchun), Qirg‘iziston, 
qozog‘istonlik hamsayohatchilarimiz shu tur 
uchun qariyb 900 dollar pul sarflaganini aytishdi. 

Ha, aytgancha, Toshkentga Anqaradan, 
Turkish Airlines xizmatidan foydalangan hol­
da qaytdik. Aeroportda ancha vaqt qolib ket­
ganimiz uchunmi, O‘zbekiston havo yo‘llari­
niki singari taomlanamiz, deb umid qilgandik. 
Chuchvarani xom sanabmiz, sovuqqina bu­
lochka va bir stakan qahva bilan kifoyalandik.

QIYOS EMAS...
Xabaringiz bor, yaqinda Samarqandda 

Butunjahon turizm tashkilotining 25-sessiya­
si yuqori darajada o‘tkazildi. Mehmonlarning 
kutib olinishidan tortib, turli viloyatlarning 
folklor chiqishlari butun dunyo turizm vakilla­
rini hayratga solgani aniq. Shu o‘rinda ba’zi 
taqqoslarni aytib o‘tmoqchiman. To‘g‘ri, Tur­
kiya dunyo miqyosida turistlar eng ko‘p keladi­
gan davlatlar sirasiga kiradi. Lekin, Turkiyada 
yuqorida ta’kidlaganimday, shunchalik ko‘p 
tabiiy imkoniyatlar mavjudki, bu imkoniyatlar bi­
lan turizm oqimini yuqori natijaga chiqarmaslik 
ham uyat aslida. Mazkur mamlakatga kelgan 
sayyoh ulkan tarix bilan tanishadi, dunyoda 
muqobili bo‘lmagan tog‘li hududlar, foydali 
buloqlardan bahramand bo‘ladi, qolaversa, 
bir emas, uchta dengiz bilan yuzlashadi. Biz­
da bunday noyob imkoniyatlar yo‘q, ammo 
shunday bo‘lishiga qaramay, sayyohlar oqimi 
ko‘payayotgani kishiga taskin beradi. 

Mamlakatimiz, xususan, Samarqandda 
shu yilning o‘zida turistlarning o‘rtacha qolish 
kuni 2,7 kunni va ularning 1 kunlik xarajati 
85-250 AQSH  dollarini tashkil etmoqda. Joriy 
yil yakuniga qadar 2,1 million xorijiy sayyoh 
jalb etilib, turizm xizmatlar eksporti 312 mil­
lion AQSH dollariga  yetkazilishi rejalashtiril­
gan. Faqatgina tarixiy obidalarimiz bilangina 
sayyohlarni shunchalik jalb qilish sohada katta 
islohotlar amalga oshirilayotganini anglatadi. 

Sirasini aytganda, Registon maydoni, ochiq 
osmon ostidagi muzey – mo‘jizaviy Xiva, ma’ri­
fat maskani Buxoro va boshqa ko‘plab tari­
xiy hududlarimiz rostdan ham bir kelib, ko‘rib 
ketishga arziydigan joylar. Afsuski, ko‘pchiligimiz 
(Turkiyaga birga sayohat qilgan hamyurtlari­
miz orasida ham) buni anglamaganligi kishiga 
alam qiladi. Turizm sohasida amalga oshiril­
magan ishlardan emas, ko‘proq turklar singari 
o‘zimizning vatanparvar emasligimizdan, o‘z tari­
ximizni yetarlicha bilmasligimizu uni o‘rganishga 
qiziqmasligimizdan o‘kindim.

Gulruh MO‘MINOVA.
Samarqand-Istanbul-
Anqara-Samarqand.

